
L-GHADAB TA’ GESU

Fl-inhawi tat-Tempju ta’ Gerusalemm kien hemm certi servizzi mehtiega ghall-pellegrini li
kienu jaslu fit-Tempju. Il-pellegrini li jaslu minn regjuni differenti kien ikollhom bzonn
isarrfu jew jibdlu I-flus biex jaghmlu I-ghotjiet; 1-annimali kienu mfittxija ghas-sagrificcju.
Niftakru kif meta Guzeppi u Marija pprezentaw lil Gesu fit-Tempju, offrew ukoll par
hamiem. Ghalhekk, meta Gesti hadha ma’ dawk li kienu jbighu n-naghag u l-hamiem u ma’
dawk li kienu jsarrfu I-flus, hu ma kellux ghalihom ghax kienu qeghdin jaghmlu dik I-attivita,
imma ghaliex x’aktarx dawn kienu “bidlu” 1-ghan tal-attivita taghhom. Probabbilment Gesu
ghadab maghhom ghax ghalkemm kienu jaghmlu attivita marbuta mal-kult, kienu rrendewha
negozju pur u ghalhekk battluha mit-tifsira propja taghha.

Ahna llum ukoll irridu nogoghdu attenti 1i ma nipprofanawx it-Tempju b’dan 1-istess mod:
billi nizvojtaw il-kult (il-hajja tat-talb) mit-tifsira propja tieghu. Barra mill-periklu gravi u
reali tas-simonija, huwa possibbli li l-istess hajja liturgika, li ghandha tkun l-azzjoni tal-
komunita Nisranija biex ticcelebra l-prezenza ta’ Kristu f’nofsha, tigi ridotta ghal semplici
ritwal vojt u minghajr ebda tifsira religjuza. Il-lagghat liturgi¢i flok ma jservuna biex
nimirhu ma’ Kristu, nirrenduhom ritwal biex nissodisfaw il-htigijiet taghna (ahna s-sacerdoti
inkluzi) jew spazji fejn inpacu 1-obbligi religjuzi taghna. Ghalkemm l-azzjoni liturgika hija
talba, mhux rari li ¢-celebrazzjonijiet liturgic¢i taghna jkunu kollox barra talba. Ghandniex xi
haga aktar ghaziza mill-Ewkaristija? B’danakollu mhux dagshekk rari li I-mod kif ahna,
sacerdoti u lajc¢i, ni¢celebraw il-Quddiesa jaghmilha evidenti li ma nkunux geghdin nitolbu —
li dik 1li hija c¢-celebrazzjoni massima tad-divinita, tkun niegsa minn dispozizzjonijiet,
atteggjamenti u tishib i jixirqu lis-sagru. Fil-fehma tieghi liturgija ta’ din ix-xorta hija wkoll
desagralizzazzjoni tat-Tempju. Qed nghid dan biex kulhadd jerfa’ r-responsabbilta tieghu
ghax dawn l-abbuzi ma humiex differenti minn dawk li “jinkurlaw” lil Kristu meta tela’
Gerusalemm.

L-ghadab ta’ Kristu ghal dawk li tefghu taht riglejhom is-sagralita tat-Tempju ta’
Gerusalemm ifakkarni fir-rispett li jixraqlu tempju iehor fejn jghammar Alla. Qed nirreferi
ghall-kuxjenza li hija t-tempju l-aktar intimu fejn fis-sigriet il-bniedem ihabbat wi¢cu ma’
Alla, jisma’ l-vuci tieghu u jiddjaloga mieghu. Fis-Sinodu li ghadu kif intemm, ahna 1-
Isqfijiet ergajna tennejna l-htiega li I-bniedem jisma’ 1-kuxjenza tieghu partikularment dwar
suggetti serji hafna bhalma huma l-kwistjoni tar-responsabbilta generattiva tal-mizzewgin u
fil-kaz ta’ dawk li huma ddivorzjati u regghu zzewgu. Fiz-zewg kazi, is-Sinodu jghabbi lilna
s-sacerdoti bir-responsabbilta li nghinu fil-formazzjoni tal-kuxjenza, nakkumpanjaw lill-
bniedem u nghinuh jaghmel id-dixxerniment.

Matul l-istorja saru hafna gudizzji koroh ghax il-bniedem serrah fuq il-kuxjenza awtonoma
tieghu. Huwa dmir taghna li niffurmaw il-kuxjenza morali taghna fid-dawl tal-Kelma ta’
Alla u bl-ghajnuna tal-Knisja. Ma nistghux nappellaw ghall-kuxjenza jekk din ma tkunx
iffurmata tajjeb. Meta nittraskuraw dan id-dmir tal-edukazzjoni tal-kuxjenza, inkunu
nipprofonaw it-tempju ta’ Alla!



Huwa dmir taghna s-sacerdoti li nghinu fil-formazzjoni tal-kuxjenza retta billi nwasslu u
nfissru 1-Kelma ta’ Alla. Dan is-servizz jinghata kemm meta I-gemgha Nisranija tkun
migbura flimkien, u kemm meta jitolbuna nakkumpanjaw individwalment lil xi hadd.
Ghaldagstant, meta naghzlu li nibgghu lura milli nkunu l-eku tal-Kelma permezz tal-
evangelizzazzjoni, il-katekezi jew id-direzzjoni spiritwali, ahna nkunu nongsu mir-rispett
dovut lejn il-kuxjenza tal-ohrajn u hekk inkunu “inhottu” dan it-tempju.

Imma l-aktar hsara li tista’ ssir lil dan “it-tempju” hija meta ssir vjolenza lill-kuxjenza. II-
liberta tal-kuxjenza hija dritt fundamentali taghna l-bnedmin u hadd ma ghandu l-jedd
jobbliga persuna tmur kontra I-kuxjenza retta taghha. Hija vjolenza sottili fuq il-kuxjenza
meta bniedem ma jinghatax I-ghajnuna biex jikber u jimmatura, u hekk jibga’ dipendenti fuq
ohrajn — meta flok ma jhalluh jerfa’ r-responsabbilta tal-ghazliet tieghu, haddiehor jiddeciedi
ghalih. Fil-hajja ahjar il-bniedem jiehu r-riskju li jaghmel gudizzju bil-possibbilta li jkun
zbaljat, milli jiddeciedi li jhalli I-ghazla morali tieghu f’idejn haddiehor.



